
ք.Իջևան

Նիստը վարում էր ՀՀ Տավուշի մարզպետ Ա.Ղուլարյանը.

Մարզխորհրդի 63 անդամներից ներկա էին 58-ը:

Նիստին ներկա էին  ՀՀ Տավուշի մարզպետի տեղակալները,օգնականները,խորհրդականները, մարզպետարանի աշխատակազմի ղեկավարը, աշխատակազմի վարչությունների պետերը, բաժինների վարիչները և որոշակի ոլորտներ համակարգող գլխավոր մասնագետները:

Հրավիրված էին նաև ԳԱՄԿ-ի, սննդամթերքի անվտանգության և անասնաբուժական պետական տեսչության Տավուշի մարզային կենտրոնի, անասնաբուժական լաբորատորիայի, բուսասանիտարիայի պետական տեսչության Տավուշի ստորաբաժանման, գյուղատնտեսական տեխնիկայի պետական տեսչության, բույսերի կարանտինի և բույսերի պաշտպանության ծառայության, “Գյուղատնտեսական բարեփոխումների աջակցություն” ԾԻԳ-ի, “Գյուղական տարածքների տնտեսական զարգացման ծրագրի վերլուծության և կառավարման գրասենյակ” ՊՀ-ի մարզային, “Հայաստան” համահայկական հիմնադրամի գյուղերի զարգացման ծրագրի պատասխանատուներ, տնօրեններ, բաժնի պետեր, համապատասխան մասնագետներ և այլն:

1. ՏԱՎՈՒՇԻ ՄԱՐԶԻ ՀԱՄԱՅՆՔՆԵՐԻ 2010 ԵՎ 2011ԹԹ. ՏԵՂԱԿԱՆ ԲՅՈՒՋԵՆԵՐԻ ՊԼԱՆԱՅԻՆ ՑՈՒՑԱՆԻՇՆԵՐԻ ՀԱՄԵՄԱՏԱԿԱՆՆԵՐԻ ԵՎ 2011Թ. ՄԱՐՏԻ 1-Ի ԴՐՈՒԹՅԱՄԲ ՀԱՄԱՅՆՔՆԵՐԻ ՍԵՓԱԿԱՆ ԵԿԱՄՈՒՏՆԵՐԻ ԿԱՏԱՐՈՂԱԿԱՆՆԵՐԻ ՄԱՍԻՆ

/Զեկ.` Ռ.Ներսեսյան – ՀՀ Տավուշի մարզպետարանի աշխատակազմի ֆինանսական և 

սոցիալ-տնտեսական զարգացման վարչության պետ/

Զեկուցողը նշեց, որ մարզի 62 համայնքների 2010թ. տեղական բյուջեների տարեկան եկամուտների ընդհանուր գումարը նախատեսվել էր 2116.6 մլն դրամ, որից սեփական եկամուտները` 582.2 մլն դրամ, ՀՀ պետական բյուջեից և այլ կազմակերպություններից տրանսֆերտներ` 1534.4 մլն դրամ, որից ֆինանսական համահարթեցման սկզբունքով տրամադրվող դոտացիա` 1462.9 մլն դրամ: Նա նշեց նաև, որ ս/թ մարտի 1-ի դրությամբ մարզի 62 համայնքների տեղական բյուջեները սահմանված կարգի համաձայն ընդունվել և ներակայացվել են մարզպետարան /Իջևան քաղաքի տվյալները 2010թ. բյուջեով նախատեսված ցուցանիշներն են/, որի տարեկան եկամուտների ընդհանուր հանրագումարը կազմում է  2097.5 մլն դրամ, որից սեփական եկամուտները` 562.3 մլն դրամ, ՀՀ պետական բյուջեից և այլ կազմակերպություններից տրանսֆերտներ` 1535.2 մլն դրամ, որից ֆինանսական համահարթեցման սկզբունքով տրամադրվող դոտացիա` 1478.1 մլն դրամ: 2011 թվականին  2010 թվականի համեմատությամբ մարզի համայնքների տեղական բյուջեների եկամուտների հանրագումարը նվազել է  19.1 մլն դրամով, իսկ սեփական եկամուտները` 19.9 մլն դրամով: Սակայն, եթե հաշի առնենք այն հանգամանքը, որ 2011թ. սեփական եկամուտների հանրագումարում ծնողական վճարները 27.8 մլն դրամով չեն նախատեսվել, իսկ 2010թ. նախատեսված են եղել, ապա 2011թ. սեփական եկամուտների հանրագումարը առանց ծնողական վճարների ավելի է նախատեսվել 7.9 մլն դրամով:

2011թ. մարտի 1-ի դրությամբ մարզի համայնքների փաստացի մուտքերի հանրագումարը կազմել է 309.8 մլն դրամ, կամ կատարվել է երկու ամսվա նախատեսվածի 92 տոկոսը: Սեփական եկամուտների փաստացի մուտքերը կազմել են 61.9 մլն դրամ, կամ կատարվել է նախատեսվածի 75 տոկոսը: Անցած երկու ամիսների նախորդ տարվա նույն ժամանակահատվածի փաստացի մուտքերի վերլուծությունը ցույց է տալիս, որ, հողի հարկի հավաքագրումը նվազել է 13.7 մլն դրամով, գույքահարկը` 3.3 մլն դրամով: 2011թ. մարտի 9-ի դրությամբ մարզի համայնքները ամբողջությամբ վճարել են համայնքների աշխատակազմերի և եթակա հիմնարկների աշխատավարձերը: Նախորդ տարիներից կուտակված աշխատավարձի և սոց.վճարի պարտք ունի Բերքաբեր համայնքը, որի ընդհանուր գումարը կազմում է 3839.2 հազ դրամ:

ՀՀ Տավուշի մարզի համայնքների 2010 թվականի ու 2011թ տեղական բյուջեների համեմատականների և 2011 թվականի մարտի 1-ի դրությամբ համայնքների սեփական եկամուտների կատարողականներրի մասին հաղորդագրությունն ընդունվեց ի գիտություն:
Առաջարկվեց.

1. Մարզի  համայնքների ղեկավարներին
1.1
Մինչև ս/թ ապրիլի 5-ը մարզպետարան ներկայացնել համայնքների տեղական բյուջեներում կատարված փոփոխությունները և համապատասխան հիմնավորումները:

1.2
Ձեռնարկել միջոցառումներ 2011 թվականի տեղական բյուջեներով նախատեսված սեփական եկամուտները եռամսյակային համամասնություններով սահմանված չափաքանակներին համապատասխան հավաքագրելու ուղղությամբ:
1.3
Հանձնարարել համապատասխան ստորաբաժանումներին հաշվետվությունները սահմանված ժամկետներում մարզպետարան ներկայացնելու համար:

1.4
Հնարավորության սահմաններում ապահովել համայնքների աշխատակազմերում ինտերնետային կապի առկայույթունը և էլեկտրոնային հասցեները տրամադրել  մարզպետարանին:
2. ԳԱՐՆԱՆ ԳՅՈՒՂԱՏՆՏԵՍԱԿԱՆ ԱՇԽԱՏԱՆՔՆԵՐԻ ՄԱՍԻՆ

/Զեկ.` Ռ.Մելիքջանյան – ՀՀ Տավուշի մարզպետարանի աշխատակազմի 

գյուղատնտեսության և բնապահպանության վարչության պետ/
Զեկուցողը նշեց, որ 2011թ. նախատեսվում է ցանքատարածությունները հասցնել 14500 հա-ի` 2010թ. 14100 հա-ի դիմաց: Կատարվել է 5325 հա աշնանացան, նախատեսվում է կատարել 9175 հա գարնանացան: Մարզի համայնքներում սկսվել են բանջարեղենի և ծխախոտի ջերմոցային տնտեսությունների ստեղծման, պտղատու և խաղողի այգիների էտի աշխատանքները: Մարզի տարածքում “Գյուղական տարածքների տնտեսական զարգացման ԾՎԿ” շրջանակներում նախատեսվում է 2011-2012թթ. հիմնել 300 հա պտղատու այգի /դեղձ, ընկույզ, նուռ, պիստակ, նեկտարին/:

ՀՀ կառավարության աջակցությամբ “Օրգանիկ այգիների ստեղծման ծրագրով”, “Թամարա ֆրուտ” ՓԲԸ-ի կողմից եռակողմ պայմանագրով 2009թ. մարզում իրականացվում է մոշի, մոռի, հաղարջի այգիների հիմնում: Հիմնվել է  15 հա այգի: Ծրագիրը շարունակական է, 2011թ. այն կհասցվի 38 հա-ի:

“ՀՀ-ում 2010-2014թթ. ցորենի սերմնաբուծության և սերմարտադրության զարգացման ծրագրի” շրջանակներում սահմանված պայմաններով մարզում 67.5 հա-ի վրա հիմնվել են ցորենի սերմնաբուծական տնտեսություններ: Որոշակի աշխատանքներ են տարվում համայնքներում էկոլոգիապես մաքուր պարարտանյութերի օգտագործման ուղղությամբ:

2011թ. “Մասիս-Տաբակ”-ի կողմից գյուղացիական տնտեսությունների հետ պայմանագիր է կապվել 500 հա ծխախոտի մշակության համար, նախորդ տարվա 370-ի դիմաց: Գործող 64 չորացման կամերաներին 2011թ. կավելացվի ևս 36-ը:

Նա նշեց նաև, որ վերջին տարիներին որոշակի աշխատանքներ են տարվել անասնապահության զարգացման ուղղությամբ: “Համայնքների գյուղատնտեսական ռեսուրսների կառավարման և մրցունակության զարգացման” ծրագրի շրջանակներում մարզում 2011թ.-ից կիրականացվի “Արոտների կառավարման և անասնապահության զարգացման” ծրագիր:

Խոսվեց նաև ս/թ փետրվարի 24-ին մարզի Լճկաձոր, Արճիս և Կողբ համայնքներում արձանագրված խոզերի ժանտախտ հիվանդության մասին, որը հետագայում տարածվեց 26 համայնքներում, որի արդյունքում 22.03.2011թ. դրությամբ անկվել և անարյուն եղանակով ոչնչացվել է տարբեր սեռահասակային խմբերի 3236 գլուխ խոզ:

Ավարտելով իր ելույթը, զեկուցողը նշեց, որ խիստ անհրաժեշտ է մարզի տարածքում ունենալ ամենագնաց ՈՒԱԶ մակնիշի ախտահանիչ մեքենա:

Ելույթ ունեցավ Պտղավանի գյուղապետ Ռ.Օհանյանը, խնդրելով մինչև ս/թ ապրիլի 1-ը տրամադրել գարնանացան գարու սերմացու` հաշվի առնելով Բագրատաշենի տարածաշրջանի բնակլիմայական պայմանները: 

Հանդես եկավ նաև ԳԱՄԿ-ի տնօրեն Վ.Կարապետյանը, ներկայացնելով կենսապարարտանյութերի օգտագործման ուղղությամբ մարզի համայնքներում, ինչպես նաև Լճկաձորի պտղատու այգիներում մանուշակագույն վահանակիր վնասատուների դեմ իրականացվող պայքարի աշխատանքները:

Ելույթ ունեցավ նաև Մովսեսի գյուղապետ Լ.Ապերյանը, խնդրելով աջակցել ազոտական պարարտանյութի և գարու սերմացուի տրամադրման հարցում:

Գոշի գյուղապետ Հ.Վերանյանը ներկայացնելով գարնան աշխատանքները, խնդրեց աջակցել համայնքում օրգանիկ այգիներ հիմնելու համար:

Վազաշենի գյուղապետ Լ.Բադիրյանը խոսեց գարնան աշխատանքների մասին, նշելով, որ եթե համայնքում լուծվի ոռոգման ջրի խնդիրը, ապա հնարավորություն կստեղծվի ինչպես օրգանիկ, այնպես էլ պտղատու այգիներ հիմնելու:

Ամփոփելով վերը բարձրացված հարցերը, մարզպետ Ա.Ղուլարյանը գյուղապետերի ուշադրությունը հրավիրեց հատկապես գյուղատնտեսական կոոպերատիվների ստեղծման /որոնք հնարավորություն կունենան մասնակցելու գյուղատնտեսական տեխնիկայի ձեռքբերման մրցույթներին/ վրա, արդեն իսկ հիմնված օրգանիկ այգիներում կատարվող աշխատանքների, ինչպես նաև նոր այգիների հիմնման վրա:

Մարզպետը ներկայացրեց նաև մարզին գարնանացան գարու և եգիպտացորենի սերմացուի հատկացման ուղղությամբ իրականացվող աշխատանքները:

Անասնապահության վիճակի վերաբերյալ մարզպետը կարևորեց “Արոտների կառավարման և անասնապահության զարգացման” ծրագրի իրականացման ուղղությամբ կատարվող աշխատանքները: Մարզպետը նշեց նաև, որ մեր համապատասխան հարցադրումների արդյունքում 2011թ.-ից թռչունների պատվաստումները կիրականացվեն պետպատվերի շրջանակներում:

Հանձնարարվեց.

1. Մարզպետարանի աշխատակազմի գյուղատնտեսության և բնապահպանության վարչության պետ Ռ.Մելիքջանյանին.

1.1 Շարունակել համայնքներին ցուցաբերվող համապատասխան օգնությունը և իրականացնել անհրաժեշտ հսկողություն` գարնանացանը ժամանակին կազմակերպելու ուղղությամբ:

1.2  Շարունակել աշխատանքները ՀՀ գյուղնախարարության և մարզի տարածքում գործող միջազգային ծրագրերի հետ` մարզին հնարավորության սահմաններում գյուղտեխնիկայով, սերմերով և պարարտանյութերով ապահովելու համար:

1.3 Աջակցել համայնքներին և կոլեկտիվ տնտեսություններին գյուղատնտեսական տեխնիկայի ձեռքբերման համար անցկացվող մրցույթներին մասնակցելու հարցում:
2. Աշխատակազմի քաղաքաշինության վարչության գլխավոր մասնագետ Մ.Ղալումյանին` ուսումնասիրել Վազաշենի ոռոգման հարցը և առաջարկություն ներկայացնել մարզպետին: 

Առաջարկվեց.

1. Համայնքների ղեկավարներին. 

1.1 Վերջնական ճշտել գարնանացան գարու և եգիպտացորենի սերմացուի պահանջարկը` ըստ գյուղացիական տնտեսությունների և սահմանված կարգով ներկայացնել մարզպետարան:

1.2 Շարունակել գյուղացիական տնտեսությունների հողատեսքերի ուսումնասիրությունները` սահմանված պահանջներին համապատասխան օրգանիկ այգիների ավելացման համար:

2. ԳԱՄԿ-ի տնօրեն Վ.Կարապետյանին.

2.1 Լճկաձոր համայնքի պտղատու այգիներում մանուշակագույն վահանակիր վնասատուների դեմ իրականացվող պայքարի աշխատանքները կազմակերպելու նպատակով ՀՀ գյուղնախարարությունից հրավիրել համապատասխան մասնագետներ:

2.2 Համայնքներում ակտիվացնել “Ազոտովիտ -1” և “Ազոցեովիտ-1” կենսապարարտանյութերի օգտագործման ուղղությամբ տարվող խորհրդատվական աշխատանքները:

Դիմել ՀՀ գյուղատնտեսության նախարարությանը.

1.1 Հնարավորության սահմաններում մարզին հատկացնել կարտոֆիլի, բանջարեղենի սերմացու, շուկայականից ցածր գնով ազոտական պարարտանյութ և  “Ազոտովիտ -1” և “Ազոցեովիտ-1” կենսապարարտանյութեր, արագացնել գարնանացան գարու և եգիպտացորենի սերմացուի հատկացումը:

1.2 Հնարավորության սահմաններում արագացնել անասնաբույժերի հետ երկկողմ պայմանագրերի կնքման աշխատանքները:

3. ՀՈՂԱՇԻՆՈՒԹՅԱՆ ԵՎ ՀՈՂՕԳՏԱԳՈՐԾՄԱՆ ԲՆԱԳԱՎԱՌՈՒՄ ԱՌԿԱ  ԽՆԴԻՐՆԵՐԻ ՄԱՍԻՆ

---------------------------------------------------------------------------------------------------------

/Զեկ.` Ա.Նազարյան – ՀՀ Տավուշի մարզպետարանի աշխատակազմի 

հողաշինության և հողօգտագործման բաժնի վարիչ/
Զեկուցողը ներկայացրեց մարզում հողաշինության և հողօգտագործման բնագավառում առկա խնդիրները, նշելով, որ 2010թ. համայնքների վարչական սահմաններում գտնվող գյուղատնտեսական նշանակության հողատարածքներից վարձակալության է տրամադրվել 4508.4 հա: Նախատեսված 58467.2 հազ դրամ վարձավճարի դիմաց հավաքագրվել է 51368.22 հազ դրամ: Հավաքագրումը կատարվել է 88 տոկոսով: 2009թ. համեմատությամբ 2010թ. համայնքների կողմից վարձակալության տրամադրման և վարձավճարների հավաքագրման ուղղությամբ կատարված աշխատանքները դրական աճ են ապահովել: Համայնքների վարչական սահմաններից դուրս գտնվող նախատեսված 806 հա հողատարածքների փոխարեն օգտագործման է տրամադրվել 3638.2 հա, որը կազմում է նախատեսվածի 45.1 տոկոսը: Նախատեսված 3500 հազ դրամ վարձավճարի դիմաց հավաքագրվել է 12450 հազ դրամ:

Խոսվեց նաև, որ ՀՀ կառավարության 2010 թվականի հոկտեմբերի 28-ի “Արոտավայրերից և խոտհարքներից օգտվելու կարգը հաստատելու մասին” թիվ 1477-Ն որոշմամբ սահմանվել է, որ պետական և համայնքային սեփականություն հանդիսացող հողերի վրա գտնվող արոտավայրերից կամ խոտհարքներից օգտվելու պայմանագրերը կնքվում են պարզ, գրավոր ձևով` մինչև 3 տարի ժամկետով, որի մասին շրջաբերականներ են ուղարկվել համայնքների ղեկավարներին, սակայն դեռևս ոչինչ չի կատարվել:

Զեկուցողը նշեց, որ ՀՀ փոխվարչապետ, տարածքային կառավարման նախարարի հանձնարարականի համաձայն` իրավունքների պետական գրանցման վկայականներում նշված և փաստացի օգտագործվող սեփականաշնորհված գյուղատնտեսական նշանակության հողամասերի սահմանների և մակերեսների տարբերությունների, համայնքներին հողերի փոխանցման ժամանակ առաջացած սեփականության սուբյեկտների, իրավունքների սեփականության գրանցման վկայականներում սեփականատերերի անվանումների հետ կապված, համայնքներին հողերի փոխանցման ժամանակ առաջացած հողատեսքերի,  համայնքներին հողերի փոխանցման ընթացքում առաջացած հողամասերի նպատակային նշանակությունների հետ կապված, համայնքային uեփականություն հանդիuացող և որպեu "անհայտ" քաղաքացիների uեփականություն փոխանցված հողամաuերի հետ կապված անճշտությունների ուղղման նպապակով շրջաբերականներ են ուղարկվել համայնքների ղերավարներին` նշված անճշտությունները գույքագրելու  և տեղեկատվություն ներկայացնելու համար: Համայնքների կողմից ներկայացվել են 10000-ից ավելի տարբեր անճշտություններ, որը տրամադրվել է ՀՀ տարածքային կառավարման նախարարությանը:

2010 թվականի ապրիլի 27-ին ՀՀ փոխվարչապետ, տարածքային կառավարման նախարարի մոտ կայացած խորհրդակցության ժամանակ քննարկվել է վերը նշված անճշտությունների ուղղմանն առընչվող հարցերը, հանձնարարականներ են տրվել համայնքների ղեկավարներին և տարբեր գերատեսչություններին, կազմվել է համապատասխան արձանագրություն: Կազմված արձանագրությունը մեր կողմից տրամադրվել է համայնքներին: 2010թ. ընթացքում կատարվել են 606 տարբեր տեսակի  անճշտությունների ուղղում:

Համայնքների ղեկավարների և մարզի բնակիչների կողմից բազմիցս հարցումներ են կատարվել գյուղատնտեսական բարձրարժեք հողատեսքերն ավելի ցածրարժեք հողատեսքերի           փոխադրելու նպատակով, սակայն չկար համապատասխան մեխանիզմ: 2009 թվականի սեպտեմբերի 17-ին Հայաստանի Հանրապետության Կառավարության կողմից ընդունվել է <<Հայաստանի Հանրապետության գյուղատնտեսական նշանակության հողերի հողատեսքերի փոփոխման կարգը հաստատելու մասին>> թիվ 1066-Ն որոշումը, որտեղ հստակ շարադրվել են նշված գործընթացն իրականացնելու մեխանիզմները: Տավուշի մարզպետի 2009թ. նոյեմբերի 2-ի կարգադրությամբ ստեղծվել է <<Գյուղատնտեսական բարձրարժեք հողատեսքերն ավելի ցածրարժեք հողատեսքերի փոխադրելու նպատակով>>  հանձնաժողով, որի մասին շրջաբերականներ են ուղղարկվել համայնքներին: 2010թ. միայն 3 համայնքներ /Այգեձոր, Բերդավան, Բագրատաշեն/ սահմանված կարգով կազմել են համապատասխան գործեր և ներկայացրել հանձնաժողովի քննարկմանը: Այգեձոր համայնքի կողմից ներկայացված գործը լրամշակման նպատակով հետ է վերադարձվել, իսկ մյուսներին տրվել են դրական եզրակացություններ:

Ղեկավարվելով <<Տեղական ինքնակառավարման մասին>> Հայաստանի Հանրապետության օրենքի 77.2 հոդվածի պահանջներով, հիմք ընդունելով Հայաստանի Հանրապետության փոխվարչապետ, տարածքային կառավարման նախարարի ամենամյա հանձնարարականները և ՀՀ ՀՕ-ի 42-րդ << Մարզպետի իրավասությունը հողերի օգտագործման և պահպանման նկատմամբ վերահսկողության բնագավառում>> հոդվածը 2010թ. մարզպետարանի աշխատակազմի հողաշինության և հողօգտագործման /մարզային հողային պետական տեսչություն/ բաժնի և հանրապետական հողային պետական տեսչության կողմից համատեղ ստուգումներ են իրականացվել 19 համայնքներում: Ստուգումների արդյունքում պարզվեց, որ բոլոր համայնքներում առկա է նույն թերությունը, խախտվում է ՀՀ Կառավարության 12.04.2001թ. թիվ 286-Ն դրույթները` համայնքային սեփականություն հանդիսացող գյուղատնտեսական նշանակության հողատարածքները վարձակալության են տրամադրվում ներքին պայմանագրերով, որի վերացման համար տրվել են համապատասխան ժամկետներ նշված թերությունները վերացնելու համար:   Հաշվի առնելով այն, որ մոտենում է անասունները սարամասեր տեղափոխելու ժամանակը անհրաժեշտ է միջոցներ ձեռնարկել անասնատերերի հետ արոտավայրերից կամ խոտհարքներից օգտվելու պայմանագրեր կնքելու համար:

Ամփոփելով հարցը, մարզպետ Ա.Ղուլարյանը համայնքների ղեկավարներին առաջարկեց  հիմք ընդունելով ՀՀ կառավարության 2010 թվականի հոկտեմբերի 28-ի թիվ 1477-Ն որոշումը միջոցներ ձեռնարկել անասնատերերի հետ արոտավայրերից կամ խոտհարքներից օգտվելու պայմանագրեր կնքելու համար:

Առաջարկվեց.

1. Համայնքների ղեկավարներին միջոցներ ձեռնարկել անասնատերերի հետ արոտավայրերից կամ խոտհարքներից օգտվելու պայմանագրեր կնքելու համար հիմք ընդունելով Հայաստանի Հանրապետության կառավարության 2010 թվականի հոկտեմբերի 28-ի թիվ 1477-Ն որոշումը:

2. Հիմք ընդունելով Հայաստանի Հանրապետության Կառավարության 2009 թվականի սեպտեմբերի 17-ի թիվ 1066-Ն որոշումը, անհրաժեշտության դեպքում, կազմել համապատասխան գործ գյուղատնտեսական բարձրարժեք հողատեսքերն ավելի ցածրարժեք հողատեսքերի փոխադրելու համար  և սահմանված կարգով ներկայացնել այդ նպատակով ստեղծված հանձնաժողովի քննարկմանը:

3. 27.04.2010թ. ՀՀ փոխվարչապետ, տարածքային կառավարման նախարարի մոտ կայացած խորհրդակցության թիվ Ե27-04 արձանագրության պահանջներին համապատասխան ձեռնարկել միջոցառումներ քարտեզագրման ընթացքում թույլ տրված սխալների ուղղման համար:

4. ՀՀ ԿԱՌԱՎԱՐՈՒԹՅԱՆ ԿՈՂՄԻՑ ՆԵՐԿԱՅԱՑՎԱԾ ԳԱՐԵԳԻՆ ՆԺԴԵՀԻ 125-ԱՄՅԱԿԻՆ ՆՎԻՐՎԱԾ  ՀՈԲԵԼՅԱԿՆԱԿԱՆ ՄԻՋՈՑԱՌՈՒՄՆԵՐԻ ԾՐԱԳՐԻ ԵՎ ՄԱՐԶՈՒՄ ԻՐԱԿԱՆԱՑՎԵԼԻՔ ՄԻՋՈՑԱՌՈՒՄՆԵՐԻ ՄԱՍԻՆ

---------------------------------------------------------------------------------------------------------

/Զեկ.` Լ.Սարգսյան – ՀՀ Տավուշի մարզպետի տեղակալ/

Զեկուցողը ներկայացրեց, որ 2012թ. հունվարին նշվելու է Գարեգին Նժդեհի ծննդյան օրը: 2011թ. ընթացքում իրականացվելու են միջոցառումներ ինչպես Հայաստանի Հանրապետությունում, այնպես էլ Սփյուռքում: Նշեց, որ մեր կողմից կազմվել է մարզային միջոցառումների ծրագիր, որտեղ նախատեսված են Գ.Նժդեհի ասույթներով ասմունքի մարզային մրցույթներ, Գ.Նժդեհի կյանքի և գործունեության լուսաբանում մարզի ԶԼՄ-ներով, անվանակոչություններ մարզի համայնքներում և մարզային ենթակայության կառույցներում, ռազմա-հայրենասիրական խաղերի կազմակերպում մարզի դպրոցներում և այլն:

Ծրագիրն ընդունվեց ի գիտություն:

5. ՀՀ ԿԱՌԱՎԱՐՈՒԹՅԱՆ ԿՈՂՄԻՑ ՆԵՐԿԱՅԱՑՎԱԾ ՏԻՄ 15-ԱՄՅԱԿԻՆ ՆՎԻՐՎԱԾ ՄԻՋՈՑԱՌՈՒՄՆԵՐԻ ԾՐԱԳՐԻ ԵՎ ՄԱՐԶՈՒՄ ԻՐԱԿԱՆԱՑՎԵԼԻՔ ՄԻՋՈՑԱՌՈՒՄՆԵՐԻ ՄԱՍԻՆ

---------------------------------------------------------------------------------------------------------

/Զեկ.` Մ.Մխիթարյան – ՀՀ Տավուշի մարզպետարանի աշխատակազմի

ՏԻ և ՀԳՄ հարցերով վարչության պետ/

Զեկուցողը նշեց, որ ՀՀ Տավուշի մարզպետի 2011թ. հունվարի 21-ի թիվ 9 կարգադրությամբ հաստատվել է ՏԻՄ համակարգի ներդրման 15-ամյակին նվիրված Տավուշի մարզային միջոցառումների ծրագիրը: Միջոցառումները կսկսվեն ս/թ մայիսին, երբ Տավուշի մարզպետարանի կողմից մարզի 4 տարածաշրջաններում համայնքների ղեկավարների և ավագանիների անդամների համար անց կկացվեն սեմինար պարապմունքներ “Տեղական ինքնակառավարումը ժողովրդավարության հիմնաքարն է” թեմայով: Հունիսին նախատեսվում է նաև մարզից ընտրված ՀՀ Ազգային Ժողովի պատգամավորների հանդիպումներ մարզի ՏԻՄ ներկայացուցիչների հետ: Լուրջ դեր է վերապահվում մարզային ԶԼՄ-ներին, որոնց ուժերով թեմատիկ նյութեր կտպագրվեն ՏԻՄ-երի գործունեության և վաստակաշատ աշխատողների մասին: Մարզի դպրոցներում կկազմակերպվեն բաց դասեր, կգրվեն թեմատիկ շարադրություններ, համայնքների երաժշտական դպրոցների սաների ուժերով կկազմակերպվեն տոնական համերգներ և ցուցահանդեսներ: Հուլիս և օգոստոս ամիսներին անց կկացվեն ֆուտբոլի և շախմատի մրցաշարեր:


Զեկուցողը նաև նշեց, որ ՀՀ վարչապետի կողմից հաստատվել է ՏԻՄ համակարգի ներդրման 15-ամյակին նվիրված միջոցառումների հանրապետական ծրագիրը, որով նախատեսված են բազմաթիվ մրցանակաբաշխություններ` “Լավագույն համայնքային կայք”, “Լավագույն համայնք 2011”, “Մաքուր համայնք”, “Տարվա մշակույթի համայնք”, “Համայնքային կյանքի լավագույն լուսաբանում” և այլն:


Ծրագիրն ընդունվեց ի գիտություն:

6. ԱՆԿԱԽՈՒԹՅԱՆ 20-ԱՄՅԱԿԻՆ ՆՎԻՐՎԱԾ ՄԻՋՈՑԱՌՈՒՄՆԵՐԻ ԾՐԱԳՐԵՐԻ

ԻՐԱԿԱՆԱՑՄԱՆ ՄԱՍԻՆ

---------------------------------------------------------------------------------------------------------

/Զեկ.` Ա.Փաշինյան – ՀՀ Տավուշի մարզպետարանի աշխատակազմի

կրթության, մշակույթի և սպորտի վարչության պետ/
Զեկուցողը նշեց, որ Հայաստանի Հանրապետության անկախության 20-րդ տարեդարձը պատշաճ դիմավորելու նպատակով կազմվել  է միջոցառումների ծրագիր: Այն ներկայացվել է ՀՀ տարածքային կառավարման նախարարություն և արժանացել  հավանության: Կազմված ծրագիրը կտրամադրվի մարզի համայնքապետերին, ուսումնական հաստատությունների տնօրեններին  և շահագրգիռ կազմակերպություններին, միաժամանակ ակնկալելով  նրանց փոխադարձ համագործակցությամբ  ծրագրի պատշաճ կատարում: 

    
Յուրաքանչյուր համայնք իր կողմից կազմած միջոցառումների ծրագիրը կներկայացնի Տավուշի մարզպետարանի աշխատակազմի կրթության, մշակույթի և սպորտի վարչություն:

     
Նախատեսված միջոցառումներն անցկացնելուց հետո, մարզում կազմակերպված միջոցառումների ամփոփ նկարագիրն ունենալու նպատակով, աշխատակազմի կրթության, մշակույթի և սպորտի վարչություն ներկայացնել հաշվետվություն:

Ծրագիրն ընդունվեց ի գիտություն: 

7.Այլ հարցեր

----------------------------

Մարզպետ Ա.Ղուլարյանը նշեց, որ 2010թ. ընթացքում Վերահսկիչ պալատի կողմից իրականացված ստուգումների արդյունքում համայնքներում արձանագրված խախտումների հետևանքով առաջացած գումարները պետք է հետ վերադարձվեն պետբյուջե: Հաձնարարվեց համայնքների ղեկավարներին հավաքել անդորրագրերը, ավարտել գործընթացը:

Կցագրման աշխատանքների վերաբերյալ հանդես եկավ աշխատակազմի քարտուղարության պետ Հ.Ավալյանը, նշելով, որ համաձայն  ՀՀ  կառավարության թիվ 657-Ն որոշմամբ հաստատված կարգի անհրաժեշտ է խիստ ուշադրություն դարձնել գրանցամատյանների վարման և զինապարտների հաշվառման գործընթացին: 

Առաջիկայում համայնքներում սկսվելու են կցագրման ենթակա տեխնիկայի հաշվառում, խնդրվում է համայնքների ղեկավարներին` ցուցաբերել աջակցություն զորամասի և զինկոմիսարիատի կողմից կազմավորված հանձնաժողովի աշխատանքներին:

Ա.ՂՈՒԼԱՐՅԱՆ

Հ  Ա  Յ  Ա  Ս  Տ  Ա  Ն  Ի    Հ  Ա  Ն  Ր  Ա  Պ  Ե  Տ  ՈՒ  Թ  Յ  ՈՒ  Ն

Տ  Ա  Վ  ՈՒ  Շ  Ի    Մ  Ա  Ր  Զ

Ա  Ր  Ձ  Ա  Ն  Ա  Գ  Ր  ՈՒ  Թ  Յ  ՈՒ  Ն
ՄԱՐԶԽՈՐՀՐԴԻ  ՆԻՍՏԻ

22-ը  մարտի  2011թ.
Ք. Իջևան
Օ Ր Ա Կ Ա Ր Գ

2011Թ. ՄԱՐՏԻ 22-ԻՆ ԿԱՅԱՑԱԾ ՄԱՐԶԽՈՐՀՐԴԻ ՆԻՍՏԻ

1. ՏԱՎՈՒՇԻ ՄԱՐԶԻ ՀԱՄԱՅՆՔՆԵՐԻ 2010 ԵՎ 2011ԹԹ. ՏԵՂԱԿԱՆ ԲՅՈՒՋԵՆԵՐԻ ՊԼԱՆԱՅԻՆ ՑՈՒՑԱՆԻՇՆԵՐԻ ՀԱՄԵՄԱՏԱԿԱՆՆԵՐԻ ԵՎ 2011Թ. ՄԱՐՏԻ 1-Ի ԴՐՈՒԹՅԱՄԲ ՀԱՄԱՅՆՔՆԵՐԻ ՍԵՓԱԿԱՆ ԵԿԱՄՈՒՏՆԵՐԻ ԿԱՏԱՐՈՂԱԿԱՆՆԵՐԻ ՄԱՍԻՆ

Զեկ.` Ռ.Ներսեսյան

ՀՀ Տավուշի մարզպետարանի ֆինանսական և

 



սոցիալ-տնտեսական զարգացման վարչության պետ
2. ԳԱՐՆԱՆ ԳՅՈՒՂԱՏՆՏԵՍԱԿԱՆ ԱՇԽԱՏԱՆՔՆԵՐԻ ԸՆԹԱՑՔԻ ՄԱՍԻՆ

Զեկ.` Ռ.Մելիքջանյան
ՀՀ Տավուշի մարզպետարանի գյուղատնտեսության 

և բնապահպանության վարչության պետ
3. ՀՈՂԱՇԻՆՈՒԹՅԱՆ ԵՎ ՀՈՂՕԳՏԱԳՈՐԾՄԱՆ ԲՆԱԳԱՎԱՌՈՒՄ ԱՌԿԱ 

     ԽՆԴԻՐՆԵՐԻ ՄԱՍԻՆ

Զեկ.` Ա.Նազարյան

ՀՀ Տավուշի մարզպետարանի աշխատակազմի

հողաշինության և հողօգտագործման բաժնի վարիչ

4. ՀՀ ԿԱՌԱՎԱՐՈՒԹՅԱՆ ԿՈՂՄԻՑ ՆԵՐԿԱՅԱՑՎԱԾ ԳԱՐԵԳԻՆ ՆԺԴԵՀԻ 125-ԱՄՅԱԿԻՆ ՆՎԻՐՎԱԾ  ՀՈԲԵԼՅԱԿՆԱԿԱՆ ՄԻՋՈՑԱՌՈՒՄՆԵՐԻ ԾՐԱԳՐԻ ԵՎ ՄԱՐԶՈՒՄ ԻՐԱԿԱՆԱՑՎԵԼԻՔ ՄԻՋՈՑԱՌՈՒՄՆԵՐԻ ՄԱՍԻՆ

Զեկ.` Լ.Սարգսյան

ՀՀ Տավուշի մարզպետի տեղակալ

5. ՀՀ ԿԱՌԱՎԱՐՈՒԹՅԱՆ ԿՈՂՄԻՑ ՆԵՐԿԱՅԱՑՎԱԾ ՏԻՄ 15-ԱՄՅԱԿԻՆ ՆՎԻՐՎԱԾ   ՄԻՋՈՑԱՌՈՒՄՆԵՐԻ ԾՐԱԳՐԻ ԵՎ ՄԱՐԶՈՒՄ ԻՐԱԿԱՆԱՑՎԵԼԻՔ ՄԻՋՈՑԱՌՈՒՄՆԵՐԻ ՄԱՍԻՆ

Զեկ.` Մ.Մխիթարյան

ՀՀ Տավուշի մարզպետարանի ՏԻ և  ՀԳՄ հարցերով

 



վարչության պետ
6. ԱՆԿԱԽՈՒԹՅԱՆ 20-ԱՄՅԱԿԻՆ ՆՎԻՐՎԱԾ   ՄԻՋՈՑԱՌՈՒՄՆԵՐԻ ԾՐԱԳՐԵՐԻ ԻՐԱԿԱՆԱՑՄԱՆ ՄԱՍԻՆ

Զեկ.` Ա.Փաշինյան

ՀՀ Տավուշի մարզպետարանի կրթության, մշակույթի և սպորտի

 



վարչության պետ

